
Saksopplysningar: 

Osterøy kommune har motteke statlege kompensasjonsmidlar til lokale verksemder som er ramma 
av smitteverntiltak i kommunen. Ordninga er denne gong retta mot særleg utsatte verksemder og 
kommunar. Fordelinga er særleg innretta mot kommunar som har reiseliv retta mot turistar utanfor 
EØS- området og mot kommunar med mest flytrafikk mot utlandet. Osterøy er ein del av 
Bergensregionen, og har difor motteke støtte, kr. 1 006 000,-. I tillegg har kommunen tidligare 
motteke 250.000,- som ikkje er fordelt. Totalt har kommunen 1 256 000,- til fordeling.

Kommunal og moderniseringsdepartementet (KMD) krev at kommunen delar ut desse midlane 
til bedriftane utan unødvendig opphald for å betre situasjonen for bedrifter og deira tilsette, i tråd 
med føringene frå departementet i tilskotsbrevet som er lagt ved saka.

Målet med ordninga og tilskotet er å sette kommunane raskt i stand til å hjelpe med situasjonen for 
lokale verksemder gjennom tildeling av kompensasjonstilskot. Tilskotet skal difor bidra til å halde 
oppe arbeidsplassar og viktig kompetanse i bedriftar som er avhengige av turisme frå land utanfor 
EØS-området, og difor framleis er ramma av pandemien.

Verksemder som var i vanskar per 31. desember 2019, ref Gruppeunntaksforordningen sin artikkel 2, 
paragraf 18, kan ikkje få støtte.

Fordeling og utbetaling av Covid 19 midlane hadde kort frist (31.12.21). Den einaste måten å få tildelt 
midlar til verksemder i kommunen var å sette ned ein komite som fekk fullmakt frå formannskapet til 
å handsama søknandane. Visar her til sak 094/21 som vart handsama i formannskapet den 17.11.21. 
Det blei gjort vedtak i saka:

FS - vedtak: Ordførar og varaordførar får fullmakt til å fordele midlane saman med Børge Bruntland 
i Industriutvikling Vest og Tobby S Tomassen i Osterøy Utvikling AS

Ordførar vurderte seg sjølv som inhabil til handsaming av søknandane då ein verksemd som ordførar 
er knytt opp til gjennom familien sin, søkte Covid 19 støtte.



Varaordførar Hjalti Gislason, Børge Bruntland i Industriutvikling Vest, Tobby S Tomassen i Osterøy 
Utvikling AS og Berit Rystad, Osterøy kommune (sekretær) hadde eit møte på Teams. På møtet gjekk 
ein gjennom alle søknadane og vurderte dei opp mot kriteria frå departementet og lokale forhold. 

Komiteen vart einig om føljande fordeling av midlane:

Bakgrunn
Osterøy kommune fekk den 11. oktober brev frå Kommunal- og moderniseringsdepartementet om 
ny kompensasjonsordning knytt til Covid 19 og lokalt næringsliv («Statsbudsjett 2021- Tilskuddsbrev 
kommunal kompensasjonsordning for lokale virksomheter i særlig utsatte bransjer og kommuner.»).

I brevet frå departementet blei det lagt vekt på hurtig utbetaling av midlane og innan fristen 
31.12.21.

«Departementet forventer at kommunene tildeler disse midlene til bedriftene uten 
unødvendig opphold for å bedre situasjonen for bedrifter og deres ansatte, i tråd med 
føringene fra departementet i dette tilskuddsbrevet.»

«Kommunene kan ikke tildele midler etter 31.12. 2021, og utestående midler skal 
tilbakebetales til KMD. Den notifiserte ordningen varer til og med 31.12.21.»

Vurdering
Komiteen som blei satt ned av formannskapet i møte 17.11.21 la i si vurdering vekt på kriteria frå 
departementet som var knytt til reiseliv og bevertning. Det blei og lagt vekt på tal tilsette i verksemda 
og om verksemda hadde overnatting. Osterøy kommune har få verksemder som driv med 
overnatting. Komiteen har vurdert det slik at lokale forhold knytt til å ta vare på dei få plassane ein 
kan overnatte i kommunen skal prioriterast. I tillegg har komiteen vurdert det slik at Osterøy 
reiselivslag skal kunne hjelpe alle dei reiselivsrelaterte verksemdene i kommunen gjennom si 
marknadsføring på sosiale medie og andre fellesaktivitetar.

Økonomi

Konklusjon
Det var eit krav frå departementet at midlane skulle utbetalast før 31.12.21. For å klare den korte 
fristen og sørge for at verksemdene fekk nytt av støtteordninga, valde rådmannen å løyse saka utan 
vanleg politisk handsaming i formannskapet. Fristen for å søke støtte var satt til 31.11.21. Det var 
ikkje lagt opp til møte i formannskapet etter at fristen for å søkje hadde gått ut. Det var den einaste 
måten å løyse saka på slik at støtteordninga kom til nytte for reiselivsverksemdene i kommunen.

